
Saksframlegg 
 

Utval  Møtedato Utvalsak 
Plan- og miljøutvalet   
Kommunestyret   

 

Høyring av regjeringa sitt framlegg til ny Oslofjordplan 2026-2030 

 
 
Vedlegg 
1 Forslag til ny Oslofjordplan for publisering 19.06.2026.pdf 

 
Dokument i saka 
Lenke til høyringa på regjeringa sine sider: Høring av regjeringens forslag til ny Oslofjordplan - 
regjeringen.no 
 
Bakgrunn 
Klima- og miljødepartementet sendte 19.06.2026 framlegg til ny Oslofjordplan på høyring. 
Framlegget er vedlagt. Opphavleg høyringsfrist var 21. august 2026, men fristen er forlenga til 
15.10.2026 for kommunar og fylkeskommunar som skal handsame innspelet politisk.  
 
Høyringa gjeld regjeringa sin plan for å betre miljøtilstanden i Oslofjorden i perioden 2026-
2030. Planen slår fast at tilstanden i fjorden framleis er alvorleg, med overgjødsling, 
forureining, tap av naturtypar, nedbygging av strandsona og svært svake fiskebestandar. Målet 
er å oppnå god miljøtilstand, restaurere naturverdiar, ta vare på naturmangfaldet og sikre eit 
aktivt friluftsliv. 
 
Planen foreslår ei rekkje nye og forsterka tiltak innan sju innsatsområde: reduksjon av utslepp 
frå avløp, reduksjon av avrenning frå jordbruk, stans i nedbygging av strandsone og 
gruntvassområde, restaurering av natur, reduksjon av miljøgifter og plastforureining, vern av 
sårbare artar og naturtypar, og styrking av allmenta si tilgang til friluftsliv. Særleg blir det lagt 
vekt på å redusere tilførslane av nitrogen til fjorden, restaurere viktige naturtypar, styrkje 
fiskebestandane gjennom fiskerireguleringar og nullfiskeområde, og hindre vidare nedbygging 
av strandsona. 
 
Planen legg opp til tydelegare mål, fristar og rapportering enn tidlegare, og vidarefører 
Oslofjordrådet med ei styrkt rolle for koordinering og oppfølging. Tiltaka er i hovudsak ikkje 

https://www.regjeringen.no/no/dokumenter/horing-av-regjeringens-forslag-til-ny-oslofjordplan/id3166019/

juridisk bindande, men skal gjennomførast av statlege styresmakter, kommunar, 
fylkeskommunar og andre aktørar gjennom eksisterande verkemiddel, regelverk og 
tilskotsordningar. Regjeringa peikar på at ei samla og langsiktig innsats er nødvendig for å snu 
utviklinga og gjenopprette ein reinare og rikare Oslofjord. 
 
Kommunedirektøren sitt framlegg til vedtak 
Høyring av regjeringa sitt framlegg til ny Oslofjordplan blir teke til orientering.  

